
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
কাথিয়ানদের বিরুদ্ধে যাত্ৰা S(9ዓ
আলেকজান্দার এই শেষোক্ত সংবাদ অবগত হইয়া দ্রুতবেগে । কাথিয়াবাসীদের বিরুদ্ধে অগ্রসর হইয়া হাইড়াওটাস পরিত্যাগের দুই দিবসের মধ্যে আন্দ্রেস্তাই নামক ভারতীয় জাতির অধিকৃত পিমপ্রাম নগরে উপনীত হইলে, এই নগর আত্মসমৰ্পণ করিল। পরদিবস সৈন্যদিগকে বিশ্রাম প্ৰদান করিয়া তৃতীয় দিবসে তিনি সাঙ্গালে উপস্থিত হইলেন। এইস্থানে নগর-পুরোভাগে কাথিয়াবাসী ও অন্যান্য নিকটবৰ্ত্তী নগরবাসীগণ, একটা ক্ষুদ্ৰ পৰ্ব্বতের শিরোদেশে যুদ্ধার্থে প্ৰস্তুত ছিল। এই ক্ষুদ্ৰ পৰ্ব্বতটা সকল দিকে থাড়া ছিল না। তাহারা শিবিরের চতুদিকে তাহদের শকটসমূহ তিন শ্রেণীতে সজ্জিত করিয়া উহা সুরক্ষিত করিয়াছিল। আলোকজান্দার বর্বর দিগকে সংখ্যায় অত্যধিক এবং তাহদের সৈন্যসমাবেশ দেখিয়া নিজ সৈন্য অবস্থানুযায়ী দ্বিখণ্ড করিয়া, সর্বপ্রথমে অশ্বারোহী তীরন্দাজগণকে শত্রুর বিরুদ্ধে প্রেরণপূর্বক দূর হইতে তাহাদিগকে তীর নিক্ষেপে আদেশ করিলেন। এবং প্রকারে যুদ্ধারম্ভের পূর্বেই ভারতীয়গণ আহত হইতে লাগিল । তিনি নিজ সৈন্যের দক্ষিণাংশে শরীর রক্ষী অশ্বারোহী, ক্লিন্টসের অধীনস্থ অশ্বারোহী ও হাইফাসপিষ্টসগণকে এবং বামপাশ্বে পাদিকাসের অধীনে অশ্বারোহী ও পদাতিক শরীর রক্ষী স্থাপন করিলেন । তীরন্দাজ সৈন্যকে দুইভাগে বিভক্ত করিয়া সৈন্যগণের উভয়পাশ্ব রক্ষা করিলেন। এইভাবে সৈন্যবিন্যাস কালে তঁহার অন্যান্য অশ্বারোহী ও পদাতিকগণও যুদ্ধক্ষেত্রে উপস্থিত হইল। শেষোক্ত অশ্বারোহীকে তিনি দুই অংশে বিভক্ত করিয়া সৈন্যশ্রেণীর দুইদিকে স্থাপন করিলেন। পদাতিকগণ দ্বারা ফ্যালাংক্স আরও দৃঢ়তর করিলেন। অতঃপর তিনি অশ্বারোহী সৈন্যসহ শত্রুর বামপার্শ্ব আক্রমণ করিলেন ।

		 এই পাতা শেষ সম্পাদিত হয়েছে ১৪:০৭টার সময়, ১১ অক্টোবর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

